
Պատասխանեք ակնարկի (էսսէի) միայն մեկ հարցին:  Ձեր պատասխանը պետք է հիմնված լինի 
3-րդ բաժնի ձեր ուսումնասիրած ստեղծագործություններից առնվազն երկուսի վրա:  Հարցերին 
պատասխանելիս՝ այդ ստեղծագործությունները բաղդատեք միմյանց հետ և հակադրեք իրար:  
Պատասխանները, որոնք հիմնված չեն 3-րդ բաժնի առնվազն երկու ստեղծագործությունների 
քննարկումների վրա, բարձր միավոր չեն ապահովի:

Թատերգություն 

1. Մի շարք պիեսներում առկա է քաղաքական, փիլիսոփայական կամ բարոյական դիրքորոշում։  
Ինչպե՞ս են տվյալ պնդումը կիրառել Ձեր կողմից ուսումնասիրված առնվազն երկու 
հեղինակները և ինչպե՞ս են նրանք ներկայացրել իրենց դիրքորոշումը։ 

2. Համեմատեք ձեր կողմից ուսումնասիրված առնվազն երկու դրամատուրգների, որոնք իրենց 
ստեղծագործություններում գործածել են հնարքներ՝ կերպարներին հավաստի դարձնելու 
համար։ 

3. Շատ պիեսներում տեղի է ունենում սաստիկ բախում՝ ֆիզկական կամ բանավոր, որը ունենում 
է ողբերգական կամ զավեշտալի ավարտ։  Հղում կատարելով ձեր կողմից ուսումնասիրված 
առնվազն երկու հեղինակի՝ համեմատեք և քննարկեք օգտագործված միջոցները, ներկայացնելու 
համար տվյալ բախումները։ 

Պոեզիա 

4. «Դարեր շարունակ պոեզիան եղել է սիրո արտահայտման միջոց»։  Հղում կատարելով ձեր 
կողմից ուսումնասիրված առնվազն երկու բանաստեղծների՝ համեմատեք և հակադրեք այս հզոր 
զգացմունքը հաղորդելու համար նրանց կողմից գործածված գեղարվեստական հնարքրները։

5. Բանաստեղծները պարբերաբար օգտագործում են գրական հնարքներ՝ ստեղծելու համար 
յուրօրինակ և օրիգինալ ոճ։  Հղում կատարելով Ձեր կողմից ուսումնասիրված առնվազն երկու 
բանաստեղծների՝ համեմատեք և հակադրեք այս հնարքները և ցույց տվեք, թե ինչպես են դրանք 
օգտագործվել՝ ազդեցություն թողնելու համար ընթերցողի վրա։ 

6. Հղում կատարելով Ձեր կողմից ուսումնասիրված առնվազն երկու բանաստեղծների՝ 
համեմատեք և հակադրեք այն, թե ինչպես են նրանք օգտագործել բանաստեղծությունների 
վերնագրերը՝ առանձնահատուկ ազդեցություն գործելու համար։ 

Գեղարվեստական արձակ

7. Հղում կատարելով Ձեր կողմից ուսումնասիրված առնվազն երկու ստեղծագործության՝ 
համեմատեք պատմության ժամանակագրական շարադրանքի արդյունավետությունը, ի 
տարբերություն նրա, որտեղ չկա ժամանակագրություն։ 

8. Հղում կատարելով Ձեր կողմից ուսումնասիրված առնվազն երկու ստեղծագործության՝ 
համեմատեք, թե ինչպես են նկարագրվել և ներկայացվել գործողությունների տեղն ու դրանց 
ազդեցությունը։ 

9. Հղում կատարելով Ձեր կողմից ուսումնասիրված առնվազն երկու ստեղծագործույթան՝ 
վերլուծեք հումորի և հումորային տարրերի գործածությունը։ 

Ոչ գեղարվեստական արձակ 

10. Հղում կատարելով Ձեր կողմից ուսումնասիրված հեղինակներից առնվազն երկուսին 
համեմատեք և հակադրեք նրան կողմից կիրառված հնարքները, որոնք ստիպում են ընթերցողին 
մտորել ներկայացված գաղափարների շուրջ։

11. «Որպեսզի ոչ գեղարվեստական արձակը գրավի ընթերցողի ուշադրությունը, այն պետք է 
որոշակիորեն զարմացնի նրան»։  Հղում կատարելով Ձեր կողմից ուսումնասիրված առնվազն 
երկու հեղինակների՝ համեմատեք նրանց կողմից կիրառված միջոցները, ընթերցողին 
զարմացնելու համար։ 

12. Ոչ գեղարվեստական ստեղծագործություններից շատերը հրապարակայնորեն այնպիսի 
թեմաներ են արծարծում, որ ուրիշները կցանկանային գաղտնի պահել։  Հղում կատարելով 
Ձեր կողմից ուսումնասիրված առնվազն երկու ստեղծագործության՝ մանրակրկիտ կերպով 
համեմատեք և հակադրեք հեղինակների կողմից գործածված գեղարվեստական հնարքրները, 
բացահայտելու համար, թե ինչպես են դրանք շոշափում մասնավոր խնդիրները և ինչպիսի 
ազդեցություն են դրանք թողնում ընթերցողի վրա։ 

– 3 – M17/1/AXARM/SP2/ARM/TZ0/XX


